«Мұғалім мінбері» айдарында

Сүйікті ұстазым

    Қазақ әдебиеті сабағында бізге мұғалім еркін тақырыпта шығарма жаздырды. Біреулер қыс туралы, біреулері сүйікті ақындары немесе достары туралы ой толғатқысы келді. Мен сынып жетекшіміз Мейрамгүл Жолдыбайқызы туралы жазғым келді. Мейрамгүл Жолдыбайқызы – мейірімді, сыпайы, көрікті мұғалім. Өз оқушыларын өте жақсы көреді. Бізді әрқашан түсінуге әрекет жасайды, біз үшін қуанып, біз үшін уайымдайды. Маған әсіресе мұғалімнің сабақ бергені өте ұнайды. Әрбір тақырыпты тереңнен зерттеп,  түсінікті түрде, қызықты өткізеді. Ол кісіге еліктеп менің  де үлкен болғанда мұғалім болғым келеді. Өзімді ақын санап , мына өлең жолдарын ұстазыма арнағым келеді. 

Ақылы кең ұстазым,

Келер саған ұқсағым.        

Ұстаз болып өзіңдей

Білім жолын ұштармын.


Әйгерім Жеметова, 
5 «б» сынып оқушысы.

Үлкенге құрмет-кішіге міндет

    Бір күні мен далада ойнап жүріп, көрші үйде тұратын әжені көрдім. Екі қолында ауыр сөмкелері бар. Өзі жалғызбасты екенін білетінмін. Жүгіріп барып көмектестім. Әже қуанып қалды.

Үйіне дейін бірге көтерісіп бардым. Әже мені қоярда қоймай үйіне кіргізіп, қонақ қылып шай берді. Содан бері мен әженің үй шаруасына көмектесуді әдетке айналдырдым. Ол кісі кей-кездерде маған сыйлық жасайды. Маған үйреніп кеткені соншалық өз немересіндей көреді. Ол кісінің жанында жүріп мен де көп нәрсені үйрендім. Үйіңде ата-әжелердің болғаны қандай жақсы! Олар ақылға толы дария  сияқты жан-жағына тек мейірім шуағын шашып тұрғандай. Үлкенге құрмет көрсету  - бізге міндет екенін ұмытпауымыз керек. Ал кейбір балалар танымайтын қарттарды сыйламақ түгілі , өз туған ата-әжелеріне де құрмет көрсетуді білмейді, жақсы көрмейтіні де кездеседі. Менің ойымша қарттарды сыйлай білсек,  көмектесе білсек ертең біз қартайған балаларымыз бізді де сыйлайды деп ойлаймын.  

Азат Рамазанов,

5 «б» сынып оқушысы     

